
17. X’Ġab Miegħu 
 
 

Ġera l-għajdut mal-ġenna li fit-tlieta 
dik inhar l-Iben t’Alla ġej mid-dinja; 
u qamet kużità bejn l-Anġli kollha 

x’kien se jġib miegħu. 
 

U l-Anġli kollha ħejjew festa kbira 
ta’ kant u għana u daqq, ta’ ferħ u hena; 
kulħadd jistenna l-ħin, kulħadd ibassar 

x’kien se jġib miegħu. 
 
Fl-aħħar il-bieb infetaħ; l-Iben t’Alla 
daħal mimli bil-ġrieħi, kollu dmija… 
fi ħdanu, taħt il-ħars ta’ l-Anġli kollha, 

kien hemm ħalliel! 
 
 
 
 

 


